
O Sgiò Presidente di u Cunsigliu esecutivu,
Cum’è tutte e persone presente in st’emiciculu, mi feliciteghju cù u mo gruppu di l’aduzzione di i regulamenti d’aiuti à a cultura, à i sporti, è dinù di l’aduzzione futura di u regulamentu d’aiutu à e cumune. Ma, à parè meiu, ci manca un regulamentu d’aiutu da l’associi di l’ecunumia suciale è sulidaria. In Corsica issi associi aiutanu assai ghjente. 
Oghje sò in un dubitu maiò. Di fatti cù i cunsigli dipartamentali spariti, si dumandanu quant’ellu sarà altu l’aiutu publicu ch’elli anu da avè à dispusizione. 
Vulia dinù interrugà vi, o Sgiò Presidente di u Cunsigliu Esecutivu, in quantu à u modu d’attribuzione d’issi aiuti à issi associi da l’anziana Cullettività Territuriale di Corsica. Quessi eranu calculati è attribuiti in funzione di e cariche purtate da l’associi. Or l’associi ch’e vi dicu anu una vucazione suciale, provanu u più pussibule di minimizà e so cariche.
Per indettu pigliemu a Marie Do, chì u nostru gruppu per via di a so prussimità cù a Presidente pò avè tutte l’infurmazione necessarie da illustrà in fatti a mo dumanda. St’ associu chì da 12 anni aiuta i maladi di un cancaru. Tutti i fondi ch’ella hà ammaniti ghjovanu da aiutà 500 persone tutti l’anni. Da impuntellà issu ogettivu custindi, hà sceltu di firmà à 100 % benevule è di riduce u più pussibule e spese di funziunamentu.Puru i bilanci annuali mostranu e cuntribuzione in natura sottu forma di ben’vulè è di messa à dispusizione di bè è servizii stimati da u spertu  di i conti à 132 000 €. L’année dernière pour une collecte annuelle de plus de 230 000 €/ di 230 000 € è più, L’annu scorsu, pè una racolta annuale di circa 200 000 €, a Cullettività Territuriale di Corsica hà attribuitu 3 500 € à issu associu. U Cunsigliu Dipartamentale di Pumonti li avia attribuitu a soma di 10 000 €.
Dunque, u modu di calculu chì posa solu nantu à e cariche mi pare ch’ellu ùn sia adattu à issu tipu d’associu. Di fatti, quessi l’associi provanu à minimizà e so cariche da pudè aiutà u più ghjente pussibule cù i fondi ch’elli anu dispunibuli. Pare ch’elli sarianu più adatti criterii in quantu à a perennità è l’azzione di l’associi. Per quessa hè necessariu ch’ellu spunti un regulamentu d’aiutu da l’associi di l’ecunumia suciale è sulidaria, chì cusì quessi anu da pudè fà si vede in quantu à i criterii d’attribuzione di l’aiuti è l’aiuti ùn saranu più calculati solu in quantu à e cariche ch’ellu supporta l’associu.
O Sgiò Presidente di u Cunsigliu Esecutivu, pudete guarantisce ch’ellu sarà presentatu un regulamentu simule allocc’à a fine di quistannu ? Ci pudete dinù dà a pusizione di u Cunsigliu Esecutivu in quantu à l’elementi chì anu da esse in issu regulamentu ? 

